
Umsögn vegna frumvarps um breytingu laga um skipulag haf- og strandsvæða.

Með vísan til auglýsingar innviðaráðuneytisins frá 26. september 2024 um birtingu frumvarps 
um breytingu á lögum um haf- og strandsvæði í samráðsgátt stjórnvalda.  Frumvarpið er að 
efnislega samhljóða frumvarpi frá október 2023 og felur í sér óverulegar breytingar á 
núgildandi lögum um skipulag haf- og strandsvæða. 

Þar sem fyrir liggur að hefja á heildarendurskoðun laganna væri æskilegra að hafist yrði 
handa við þá endurskoðun og henni lokið í stað þeirra breytinga sem nú eru lagðar til.  
Efnislega eru ekki gerðar athugasemdir við frumvarpsdrögin sem slík. 

Vísað er til fyrri umsagna Fjarðabyggðar vegna laganna og þá sér í lagi því sem lýtur að 
skipulagsvaldi sveitarfélaga. Ítrekuð er sú afstaða sveitarfélagsins að skipulagsvaldið eigi 
heima hjá sveitarfélögum almennt og skipulagssvæði þeirra nái yfir innflóa, víkur og firði. 
Það helgast af því grundvallarskipulagi sem gildir um verkaskiptingu ríkis og sveitarfélaga, 
framkvæmd nálægðarreglunnar, sjálfsákvörðunarrétt sveitarfélaga og lýðræðislegar forsendur 
stjórnsýsluákvarðana í skipulagsmálum. Firðir, víkur og innflóar eru hluti af sveitarfélögum, 
lífæðar samfélags þeirra og hafnsækinnar starfsemi sem rekin er í þeim. Með núverandi 
fyrirkomulagi skipunar svæðisráða og forsendna fyrir samþykki ákvarðana þess er 
sjálfstjórnarréttur sveitarfélaga í skipulagsmálum á þessum svæðum sveitarfélaganna skertur 
og færður úr þeirra höndum til ríkis.

Á hinn bóginn telur sveitarfélagið jákvætt  að skipulag gildi fyrir strandsvæði almennt sem 
tryggi sjálfbæra nýtingu þeirra með það að leiðarljósi að ávallt sé gætt hagsmuna sveitarfélaga 
og nærsamfélags þeirra. 

Gunnar Jónsson
Bæjarritari

